
sþ. 804. Svar [282. mál]
landbúnaðarráðhera við fyrirspurn Hjörleifs Guttormssonar um verðuppgjör til bænda
vegna verðlagsársins 1984-85.

1. Verðuppgjör til bænda vegna verðlagsársins 1984-85.
Í lok verðlagsársins 1984-85 var óvenjumikið af landbúnaðarafurðum í birgðum og ekki

ljóst hversu mikil verðskerðing yrði ákveðin til bænda þess vegna. Í samningi milli
Stéttarsambands bænda og landbúnaðarráðherra, f.h. ríkisstjórnarinnar, um framleiðslu
mjólkur og sauðfjárafurða á verðlagsárinu 1985-86 og 1986--87var gerð bókun um að birgðir
afurða, er væru við upphaf samningsins, snertu ekki magntölur hans, en áætlun gerð um
hvernig unnt væri á sem hagkvæmastan hátt að koma birgðunum í eðlilegt horf.

Í framhaldi af því var gert verulegt söluátak fyrir kindakjöt í nóvember S.l. og verð á
smjöri var stórlega lækkað við verðlagningu 1. mars 1986. Fyrir þann tíma var ekki séð
hvernig haga mætti uppgjöri við bændur á verðlagsárinu 1984-85, en í framhaldi af þessum
ákvörðunum voru settar uppgjörsreglur og tekin ákvörðun um nauðsynlega verðskerðingu
til bænda. Rétt er að komi fram að fyrirkomulag uppgjörs á verði til bænda fyrir verðlagsárið
1984-85 var í engu frábrugðið fyrirkomulagi uppgjörs fyrir undangengin verðlagsár og fór
fram eftir lögum nr. 95/1981. Ekki var unnt skv. þeim að láta fullnaðaruppgjör fara fram fyrr
en lokið var sölu afurða frá því verðlags ári sem gera átti upp.

2. Heildarniðurstöður bráðabirgðauppgjörs.
Ekkert bráðabirgðauppgjör var gert áður en uppgjörsreglur voru samþykktar af

landbúnaðarráðherra þann 17. febr. s.l.

3. Lokauppgjör.
Lokauppgjör þann 21. mars 1986:

Verðskerðing:
Sauðfé 7 276 707,20 kr.
Mjólk. . . . . . . . . . . . . . . . . . . . . . . . . .. 16 798 016,50 kr.

24074723,70 kr.

4. Heildarniðurstöður miðað við búmarkssvæði.
Verðskerðingin er flokkuð eftir sláturleyfishöfum og mjólkurafurðastöðvum því að öll

úrvinnsla gagna hefur miðast við þá flokkun. Það er ekki fyrr en verðlagsárið 1985-86 sem
vinnsla gagna miðast við búmarkssvæðin.


